
Efni: Umsögn Bankasýslu ríkisins um frumvarp til laga um opinber skjalasöfn, 246. mál

Bankasýsla ríkisins kemur hér með á framfæri umsögn sinni um frumvarp til laga um opinber skjalasöfn, 
sbr. 246. mál.

I 2. mgr. 11. gr. frumvarpsins er mælt fyrir um að afhendingarskylda nái til lögaðila sem eru að 51% 

hluta eða meira í eigu hins opinbera. í athugasemdum með frumvarpinu kemur fram að ekki sé talið 

rétt að veita sambærilega undanþágu og gildir samkvæmt upplýsingalögum nr. 140/2012. í 2. gr. 

frumvarpsins er að finna víðtæka skilgreiningu á hugtakinu „skjal".

Af Þessu tilefni bendir Bankasýsla ríkisins á að fjármálafyrirtæki í eigu ríkisins eru bundin af 58. gr. laga 

nr. 161/2002 um fjármálafyrirtæki, þar sem kveðið er á um bankaleynd. Sú leynd er ekki hugsuð til 

verndar fjarmálafyrirtækjum heldur viðskiptavinum þeirra, sbr. rétt til friðhelgi einkalífsins samkvæmt 

71. gr. stjórnarskrárinnar. Brot gegn 58. gr. laga um fjármálafyrirtæki varðar viðkomandi starfsmenn 
fjármálafyrirtækisins refsiábyrgð.

Mikið nnagn upplýsinga um fjárhagsmálefni einstaklinga og lögaðila verður til í starfsemi 

fjármálafyrirtækja. Að mati Bankasýslu ríkisins er vert að huga að því hvort rétt sé að hafa þann hátt á 

að upplýsingar fjármálafyrirtækja í ríkiseigu um viðskiptavini sína falli undir lögin, enda er Ijóst að 

viðskiptavinir annarra fjármálafyrirtækja, sem eru í einkaeigu, þurfa ekki að sæta því að sambærilegar 
upplýsingar um þá séu sendar opinberum skjalasöfnum.

Að öðru 'evti snertir frumvarpið ekki sérstaklega starfssvið Bankasýslu ríkisins og setur stofnunin því 
ekki fram frekari ábendingar um efni frumvarpsins.

Virðingarfyllst,

forstjóri Bankasýslu ríkisins

